
	1. Կադաստրի կոմիտե
	15.08.2025թ.

	
	N ՍԹ/15453

	   Ի պատասխան Կադաստրի կոմիտե մուտքագրված Ձեր 2025 թվականի օգոստոսի 7-ի N 1/13.5/8778-2025 գրության՝ «Հողամաս անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 1-ին կետում «18032025-01-0177» թիվը փոխարինել «20062025-01-0292» թվով, իսկ «25042025-0100239» թիվը՝ «17062025-01-0251» թվով։

Միաժամանակ, հիմք ընդունելով Անշարժ գույքի էլեկտրոնային տեղեկատվական շտեմարանի տվյալները, որոնց համաձայն՝ անշարժ գույքի նկատմամբ իրավունքների պետական գրանցման N 20062025-01-0292 վկայականում նշված 01-009-0090-0762 կադաստրային ծածկագրով, 0.0358 հա մակերեսով հողամասը հանդիսանում է բնակավայրերի նպատակային նշանակության, այլ հողերի գործառնական նշանակության հողամաս, անհրաժեշտ է Նախագիծը շրջանառության մեջ դնել՝ նշված կադաստրային ծածկագրով հողամասի նպատակային նշանակությունը սահմանված կարգով փոփոխելուց, մասնավորապես՝ այն անտառային հողերի շարքին դասակարգելուց հետո։
   












Տեղեկացնում ենք նաև, որ քաղաք Երևան, Նոր Նորք, Գ. Հովսեփյան փողոց, հեռուստաաշտարակին հարող տարածքում գտնվող հողամասի (անշարժ գույքի նկատմամբ իրավունքների պետական գրանցման N 17062025-01-0251 վկայական) նկատմամբ Հարկադիր կատարումն ապահովող ծառայության 2022 թվականի նոյեմբերի 3-ի «Պարտապանին որոշակի գործողություններ կատարելուն պարտադրելու կամ որոշակի գործողությունների կատարումից ձեռնպահ մնալուն հարկադրելու մասին» որոշման հիման վրա գրանցված է սահմանափակում, որը սահմանված կարգով վերացված չէ:
	



Ընդունվել է, կատարվել է համապատասխան փոփոխություններ։

Ընդունվել է։
Նախագծում կատարվել է համապատասխան փոփոխություն, ըստ որի շրջակա միջավայրի նախարարին հանձնարարվում է, որ որոշման նախագծի 1-ին կետում նշված աշխատանքների ավարտից հետո երկամսյա ժամկետում նախաձեռնել օրենսդրությամբ սահմանված կարգով սույն որոշման 1-ին կետում նշված 0,0358 հեկտար մակերեսով հողամասի նպատակային և գործառնական նշանակությունների փոփոխությունը՝ նախատեսելով նպատակային նշանակությունը՝ անտառային, գործառնական նշանակությունը կամ հողատեսքը՝ անտառ, ինչպես որ սահմանված է Կառավարության 2025 թվականի օգոստոսի 7-ի №1103 որոշմամբ։ 

Ընդունվել է։ 
Շրջակա միջավայրի նախարարությունը դիմել է գլխավոր դատախազությանը սահմանափակումն օրենքով սահմանված կարգով վերացնելու համար։ Գլխավոր դատախազության կողմից սկսվել է համապատասխան գործընթաց գրանցված սահմանափակումը վերացնելու ուղղությամբ։

	2. Ֆինանսների նախարարություն
	19.08.2025թ.

	
	N  01/9/18667

	 Ձեր 07.08.2025թ․ N 1/13.5/8778-2025 գրությամբ ներկայացված «Հողամաս անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ սկզբունքային առարկություններ չունենք։ Միաժամանակ առաջարկում ենք Նախագծի հիմնավորման մեջ հստակեցնել, որ «Հայանտառ» ՊՈԱԿ-ին ամրացվող տարածքների հետագա պահպանումը չի հանգեցնի պետական բյուջեից լրացուցիչ ծախսերի անհրաժեշտության։
	Ընդունվել է։
Նախագծի հիմնավորման 5-րդ կետոմ նշված է, որ նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում:

	3. Տարածքային կառավարման և ենթակառուցվածքների նախարարություն
	18.08.2025թ.

	
	№ ԴԽ//28207

	       Հայաստանի Հանրապետության տարածքային կառավարման և ենթակառուցվածքների նախարարությունը «Հողամաս անհատույց օգտագործման իրավունքով ամրացնելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ առաջարկում է՝ 
      1․Նախագծի նախաբանից հանել  ««Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասը և 9-րդ հոդվածի 5-րդ մասը և  «Պետական գույքի կառավարման մասին» ՀՀ օրենքի 6-րդ հոդվածի 1-ին մասի 1-ին կետը»,

      2․Նախագծում նշված  «անշարժ գույքի» բառերը փոխարինել «հողամաս» բառով՝ հիմք ընդունելով նախագծի 1-ին կետում առկա՝ «(այսուհետ՝ հողամաս)» ձևակերպումը,

      3․Նախագծի 2-րդ կետով Հայաստանի Հանրապետության շրջակա միջավայրի նախարարին է հանձնարարվում որոշումն ուժի մեջ մտնելուց հետո մեկամսյա ժամկետում ապահովել նաև   Հայաստանի Հանրապետության անունից «Հայանտառ» պետական ոչ առևտրային կազմակերպության հետ հողամասի անժամկետ և անհատույց օգտագործման պայմանագրի կնքումը, մինչդեռ «Պետական գույքի կառավարման մասին » օրենքի 30-րդ հոդվածի 4-րդ մասի համաձայն՝ պետական գույքն անհատույց օգտագործման է տրամադրվում պետական գույքի կառավարման կոմիտեի կողմից` օգտագործողի հետ կնքելով անհատույց օգտագործման պայմանագիր, ուստի նախագծի 2-րդ կետը մասնակիորեն անհրաժեշտ է  համապատասխանեցնել «Պետական գույքի կառավարման մասին » օրենքի 30-րդ հոդվածի 4-րդ մասի պահանջին։

	


Ընդունվել է, կատարվել է համապատասխան փոփոխություն։


Ընդունվել է, կատարվել է համապատասխան փոփոխություն։

Չի ընդունվել, քանի որ Պետական գույքի կառավարման մասին ՀՀ օրենքի 1-ին հոդվածի 2-րդ կետի 1-ին ենթակետի համաձայն՝ Սույն օրենքի գործողությունը չի տարածվում`
1) պետական սեփականություն հանդիսացող հողամասերի (բացառությամբ շենքերով և շինություններով զբաղեցված և դրանց սպասարկման համար հատկացված հողամասերի), ընդերքի, անտառների, մեկուսի ջրային օբյեկտների և պետությանը պատկանող այլ բնական պաշարների, պատմության և մշակույթի անշարժ հուշարձանների, ինչպես նաև Հայաստանի Հանրապետության կենտրոնական բանկի գույքի և Հայաստանի Հանրապետության կենտրոնական բանկի հիմնադրած կամ Հայաստանի Հանրապետության կենտրոնական բանկի մասնակցությամբ կազմակերպությունների վրա։։



